
Malaysia di tangga ke-16 negara paling aman di dunia

KUALA LUMPUR - Malaysia kini ber-
ada di tangga ke-16 negara paling aman
di dunia menerusi laporan Indeks Kea-
manan Global (GPI) 2019.

Menteri Pertahanan, Mohamad Sabu
berkata, laporan GPI itu turut mengik-
tiraf Malaysia sebagai negara ketiga pa-
ling aman di Asia Tenggara selepas Je-
pun dan Singapura.

“Laporan GPI ini adalah penting dan
perlu diketengahkan kerana ia akan me-
narik perhatian terutama pelabur serta

pelancong asing untuk datang.
“Sekarang kita berada di kedudukan
yang baik berbanding tangga ke-26 pada
2018 dan ia boleh dibanggakan. Kita
berharap ia akan berterusan seperti ini
pada masa akan datang,” katanya ketika
menjadi tetamu program Bicara Naratif
mengenai Pencapaian Kementerian Per-
tahanan Sepanjang 2019 yang disiarkan
secara langsung di TV1 kelmarin.
Pada masa sama, Mohamad berkata,
kementeriannya juga sentiasa komited

dalam mempertingkatkan soal kesela-
matan di Sabah dan Sarawak bagi me-
ngekang ancaman anasir luar serta pen-
cerobohan termasuk penculikan yang
kerap berlaku di sana.

Menurutnya, keselamatan di Sabah
dan Sarawak adalah terkawal dengan
pelaksanaan pengoperasian daripada
ketiga-tiga perkhidmatan Angkatan Ten-
tera Malaysia (ATM) iaitu Tentera Darat
Malaysia (TDM), Tentera Laut Diraja
Malaysia (TLDM) dan Tentera Udara

Diraja Malaysia (TUDM).

Sementara itu, Mohamad menyifat-
kan tahun 2020 sebagai tahun persedia-
an dalam menghadapi permulaan Kertas
Putih Pertahanan (KPP) yang merupakan
rangka hala tuju industri pertahanan dan
keselamatan negara dalam menangani
ancaman yang semakin mencabar dan
canggih.

“KPP akan menjadi panduan kepada
pertahanan negara untuk tempoh 10 ta-
hun akan datang,” katanya. - Bernama

